
1. Ի՞նչ պետք է անեմ, եթե կարծում եմ, որ վարակվել եմ Կորոնավիրուսային 
Հիվանդություն 2019-ով (COVID-19): 

 

• Եթե դուք սերտ շփում եք ունեցել COVID-19-ով վարակված որևէ անձի հետ նրանց վարակիչ 
լինելու ընթացքում, դուք պետք է14 օր  կարանտինում լինեք, նրանց հետ ձեր վերջին շփումից 
հետո : Մարդիկ համարվում են վարակիչ իրենց մոտ ախտանիշների ի հայտ գալուց 48 ժամ 
առաջ՝ մինչև իրենց մեկուսացման ժամանակի ավարտը: Սերտ  շփումը ներառում է 
ընտանիքի բոլոր անդամներին, անձնական /սեռական/ շփումները և բոլոր այն 
անհատներին, ովքեր վարակված մարդուց 6 ոտնաչափ հեռավորության միջակայքում են 
գտնվել 10 րոպեից ավել ժամանակով: Ի հավելումն՝ յուրաքանչյուր անձ, ով շփում է ունեցել 
վարակված անձի մարմնի հեղուկների և/կամ արտադրության հետ (օրինակ` վարակված 

անձը հազացել կամ փռշտացել է իր վրա, կամ նրանք օգտվել են ընդհանուր 

սպասքից,առնչվել են թքի հետ և կամ խնամել են վարակվածին` առանց պաշտպանիչ 

միջոցների) պետք է կարանտինում լինի: Մանրամասների համար, ներառյալ՝  որքան 
ժամանակ է հարկավոր կարանտինում մնալ, տես`   COVID-19-ով վարակվածների տնային 
կարանտինի ուղեցույցը:  

• Եթե դուք սերտ շփում չեք ունեցել COVID-19-ով վարակված անձի հետ և ձեզ լավ եք զգում, 
ապա վերահսկեք ձեր առողջական վիճակը 14 օր շարունակ COVID-19-ի ախտանիշները 
ունենալու համար՝ ինչպիսիք են ջերմությունը, հազը և շնչառական դժվարությունը:  Բոլորի 
նման դուք ևս պետք է միջոցներ ձեռնարկեք ձեզ և մյուսներին պաշտպանելու համար՝ 
ինչպիսիք են լավ հիգիենա և սոցիալական հեռավորություն պահպանելը (տես` 

շարունակությունա):  
  

 

2. Ի՞նչ պետք է անեմ, եթե ախտանիշներ ունեմ եւ կարծում եմ, որ, հնարավոր 
է, վարակվել եմ COVID-19-ով: 

 

• Ներկա բռնկման ժամանակաշրջանում ցանկացած անձ, ով ունի ջերմություն, հազ կամ 
շնչառական դժվարություն, համարվում է COVID-19-ով վարակված և պետք է 
անմիջապես ինքնամեկուսանա:   

• Եթե ձեզ մոտ զարգանում է վերանշյալ նշաններից կամ ախտանիշներից որևէ մեկը, 
հավանաբար ձեզ մոտ COVID-19 է: COVID-19-ով վարակված շատ անձինք կարող են 

ունենալ մեղմ հիվանդության նշաններ և կարող են ապաքինվել տնային խնամքի 

պայմաններում, առանց բուժօգնություն միջամտման կամ բժիշկի այցելելու 

անհրաժեշտության:  Սակայն, եթե ձեր տարիքը գերազանցում է 65-ը, դուք հղի եք կամ 
ունեք առողջական խնդիր՝ ինչպիսիք են խրոնիկական հիվանդությունը կամ թույլ 
իմունային համակարգ, ապա դուք պետք է տեղեկացնեք ձեր բժշկին ձեր 
ախտանիշների մասին: Դուք կարող եք գտնվել ավելի լուրջ հիվանդության ավելի 
բարձր ռիսկի ներքո, հետևաբար պետք է ուշադիր վերահսկեք ձեր ախտանիշները և 
դրանց վատթարացման դեպքում ստանաք վաղաժամ բուժօգնություն:  

• Ապաքինվելուց հետո հարկավոր է տանը մնալ առնվազն 3 օր (72 ժամ), ինչը 
նշանակում է, որ ձեր ջերմությունը իջել է առանց ջերմիջեցնող դեղամիջոցների 
կիրառման և ձեր շնչառական ախտանիշներում (օր.՝ հազ, շնչառական դժվարություն) 
կա բարելավում, ԵՎ ձեր առաջին ախտանիշները ի հայտ գալու օրվանից անցել է 

http://www.publichealth.lacounty.gov/
http://publichealth.lacounty.gov/acd/docs/COVHomeQuarantine.pdf

առնվազն 7 օր: 
 
 

• Դիմեք անհապաղ բժշկական օգնության, եթե ձեր ախտանիշները ավելի վատանւմեն։ 
Եթե դրանք կյանքին սպառնացող ախտանիշներ են, ապա  զանգահարեք 911 և 
տեղեկացրեք նրանց, որ դուք սերտ շփման մեջ եք գտնվում COVID-19 հաստատված 
անձի հետ: 

• Հետևեք Շնչառական Ախտանիշներ Ունեցող Անձանց Տնային Խնամքի Ուղեցույցի  
մանրամասն ցուցումներին:  

• Բոլոր մարդկանց, ում հետ դուք սերտ շփում եք ունեցել , պետք է տեղեկացնեք, որ 
նրանք վարակվել են և պետք է 14 օր գտնվեն կարանտինում: Տեղեկացրեք բոլոր 
նրանց, ում հետ սերտ շփում եք ունեցել ձեզ մոտ ախտանիշների ի հայտ գալուց 48 ժամ 
առաջ: 

 

3.  Կարո՞ղ եմ թեստավորվել COVID-19- ի համար    

• Լոս Անջելեսում թեստավորման հնարավորությունների համար շարունակում են գործել լուրջ 
սահմանափակումներ: Եթե ձեզ մոտ ախտանիշներ չկան, ապա կարիք չկա թեստավորվելու:                  
Եթե դուք գտնվում եք կարանտինի մեջ ՝ անգամ եթե COVID-19-ի պատասխանը բացասական է 
եղել, պետք է շարունակեք մնալ կարանտինի մեջ 14 լրիվ օր:  

• Եթե ախտանիշներ ունեք, ապա միայն վիրուսը հաստատելու համար հարկավոր չէ թեստ 
հանձնել: Զանգահարեք ձեր բժիշկին, եթե թեստավորման անհրաժեշտության հետ կապված 
նկատառումներ կամ  հարցեր ունեք: 

 

4. Ինչպե՞ս է բուժվում COVID-19-ը 
 

• COVID-19-ի համար որևէ հատուկ բուժում կամ այն կանխարգելող պատվաստանյութ 
գոյություն չունի, բայց ախտանիշներից շատերը հնարավոր է բուժել: Զգուշացեք վաճառվող 
խաբեություն հանդիսացող ապրանքներից, որոնք կեղծորեն պնդում են, որ կանխում կամ 
բուժում են այս նոր վիրուսը: 

 

5. Ինչպե՞ս կարող եմ պաշտպանել ինձ եւ մյուսներին COVID-19-ից 
 

• Պահպանե՛ք սոցիալական հեռավորություն (հայտնի՝ նաև որպես ֆիզիկական 
հեռավորություն)– մնացե՛ք տանը (բացառությամբ էականորեն անհրաժեշտ 
գործունեությունից՝ օր.` սնունդ գնելը), խուսափեք մարդաշատ վայրերից և, հնարավորության 
դեպքում, մյուսներից առնվազն 6 ոտնաչափ հեռավորություն պահպանեք: Լրացուցիչ 
տեղեկությունների համար տե՛ս  
Սոցիալական հեռավորության պահպանման ուղեցույցը:  

• Լվացեք ձեր ձեռքերը օճառով և ջրով առնվազն 20 վայրկյան շարունակ՝ հատկապես 
զուգարանից օգտվելուց հետո, ուտելուց առաջ և քիթը մաքրելուց, հազալուց կամ փռշտալուց 
հետո: Եթե օճառը և ջուր հասանելի չեն, ապա օգտագործեք առնվազն 60 տոկոս սպիրտ 
պարունակող ձեռքերի ախտահանիչ միջոց:    

http://www.publichealth.lacounty.gov/
http://publichealth.lacounty.gov/acd/docs/COVHomeCare.pdf
http://publichealth.lacounty.gov/media/Coronavirus/GuidanceSocialDistancing.pdf

• Մտածեք հանրային վայրերում էականորեն անհրաժեշտ գործունեություն իրականացնելու 
ընթացքում՝ ինչպես օրինակ՝ սնունդ գնելն է, ձեր քիթը և բերանը կտորից դիմակով ծածկելու 
մասին: Հաշվի առե՛ք, որ դիմակ կրելը չի վերացնում ուրիշներից սոցիալական 
հեռավորություն պահպանելու և ձեռքերը հաճախ լվանալու անհրաժեշտությունը: 
Մանուկները և  տարեկանից փոքր երեխաները չպետք է կրեն կտորից դիմակներ: 2-ից 8 
տարեկան երեխաները պետք է օգտագործեն դիմակներ, բայց մեծահասակների 
հսկողությամբ, որպեսզի նրանք հետևեն, որ երեխան կարողանա ապահով շնչել և խուսափի 
խեղդվելուց և շնչահեղձությունից: Շնչառական խնդիրներ ունեցող երեխաները չպետք է կրեն 
դիմակներ: Լրացուցիչ տեղեկությունների համար տե՛ս Կտորից Դիմակների Ուղեցույցը : 

• Հազալիս և փռշտալիս ծածկեք ձեր քիթը և բերանը անձեռոցիկով, այնուհետև դեն նետեք 
անձեռոցիկը և անմիջապես մաքրեք ձեր ձեռքերը:  

• Սահմանափակեք հիվանդ մարդկանց հետ շփումը:  

• Մաքրեք և ախտահանեք հաճախ ձեռք տրվող առարկաները և մակերեսները` օգտագործելով 

սովորական կենցաղային մաքրող նյութեր կամ թաց անձեռոցիկներ: Ցուցումների համար 

այցելեք Մաքրում Տանը : 
 

 
Լրացուցիչ տեղեկությունների ու այս ՀՏՀ-ում նկարագրված ուղեցույցների համար այցելեք  

 www.publichealth.lacounty.gov/media/Coronavirus/ 
 

 

Եթե հարցեր ունեք ու կցանկանայիք զրուցել ինչ-որ մեկի հետ, կամ ձեզ անհրաժեշտ է 
բժշկական կամ հոգեբանական օգնություն, զանգահարեք Լոս Անջելես Շրջանի 

Տեղեկատվական գիծ 2-1-1, որը հասանելի է 24/7: 
 

 

 

 

http://www.publichealth.lacounty.gov/
http://publichealth.lacounty.gov/media/Coronavirus/GuidanceClothFaceCoverings.pdf
http://publichealth.lacounty.gov/media/Coronavirus/CleaningInfographic.pdf
http://www.publichealth.lacounty.gov/media/Coronavirus/

